География буенча
“Эрудитлар ярышы” интеллектуаль уены
Арча районы Өчиле төп мәктәбенең география укытучысы

Зиятова Дилбәр Хәлиловна
“Эрудитлар ярышы” интеллектуаль уеннында 7-8 класс укучылары катнашырга мөмкин. Уенның тәртибе: һәр уенчының каршында 1-5 кадәр цифрлар язылган карточкалар. Уенда презентация кулланыла. Экранда 1 темага караган берничә географик объект күрсәтелә һәм исеме атала. Алып баручы бу объектларның берсе турында информация әйтә. Уенчылар бу информациянең кайсы объектка каравын белергә һәм шул объектка туры килгән цифрлы карточканы күрсәтергә тиеш. Ә жюри очколарны санап барачак.
1 нче слайд
Дөньяның иң биек ноктасы.

1. Мауна-Кеа. 
3.Джомолунгма.

2. Чимборасо. 
4.Ахонкагуа.

Сораулар
1. Бу тауларның берсе диңгез өсте биеклегеннән 4205 м. күтәрелгән, 6000 м. океан суы астында. Димәк, итәгеннән саный башласак бу тауның биеклеге 10 км.дан артыгырак. Бу кайсы тау?

Җавап: Бу дөньядагы иң зур тау - Мауна-Кеа. Ул Гавай утрауларындагы сүнгән вулкан.

2. Диңгез өсте биеклегенннән иң биек тау түбәсе?

Җавап: Джомолунгма (8848 м.)

3. Бу тауларның берсе - түбәсе җир үзәгеннән иң ерак урнашкан тау. Сүз кайсы тау турында бара?

Җавап: Чимборасо. Белгәнебезчә, җир үзәгеннән экваторга кадәр радиус, үзәктән полюсларга кадәр радиустан зуррак. Ә Чимборасо экваторга якын урнашкан. Бу киңлектә җирнең радиусы Джомолунгма түбәсе радиусына караганда озынрак һәм шул сәбәпле җирнең үзәгеннән иң ерак нокта дип Чимборасо санала. Ул Көньяк Америкадагы сүнгән вулкан.

4. Ә дүртенче номерлы тау Аконкагуа – дөньядагы иң биек сүнгән вулкан.

2 нче слайд
Вулканнар.

1.Исалько. 2.Кракатау. 3.Килауэа. 4.Везувий. 5.Этна.

Сораулар.

1.Кайсы вулканның кратеры дөньяда иң зур дип санала? (4,5 км).

Җавап. Бу дөньяда иң актив вулканнарның берсе – Гавай утрауларындагы Килауэа вулканы. 1983 елда ата башлый һәм әле дә атуын дәвам итә (23 ел). Лава агымнары океанга 11-12 км агып төшә.
2. Алда сүз барачак вулканда иң актив вулканнарның берсе. Бу вулкан 200 елдан бирле 8 минут саен тирәннән тавыш чыгара һәм 300м-лы төтен өскә күтәрелә. Бу кайсы вулкан?

Җавап. Исалько. Ул К. Америкада. Бу вулкан тын океандагы корабльләргә маяк ролендә үти .

3. Кайсы вулкан иң күп кеше гомерен алып киткән?

Җавап. Ява һәм Суматра утраулары арасындагы Кракатау вулканы. 1883 нче елда ату вакытында 36 380 кешенең гомерен өзә һәм шуның белән Гиннесның рекордлар китабына керә.

4.Помпей, Стабия һәм Геркуланум шәһәрләрен җир йөзеннән юкка чыгарган дөньядагы иң данлыклы вулканнарның берсе?

Җавап. Везувий вулканы.
3 нче слайд
Гаҗәеп агачлар:

1.Баобаб. 2.Ипи агачы. 3.Шешә агачы. 4.Бадьян. 5.Вельвичия.
Сораулар.
1. Бу агачларның кайсы икесе Африкада гына очрый?

Җавап. Баобаб һәм вельвичия агачлары .

Баобабның диаметры 10 м. га җитә. Ул кешеләрне ашата, эчертә, киендерә.

Вельвичия дөньядагы бер генә очрый торган сәер агач. Үзе 100 ел яшәсә дә, кәүсәсе 50 см.дан биегерәк үсми, ә диаметры 1м. озынлыгы 3 әр метрга җиткән 2 яфрагы була, ул тора-тора телгәләнә, башыннан корый, ләкин агачның гомере буена саклана.
1. Яңа Гвинея утравы кайсы агачның ватаны?

Җавап. Ипи агачы. Бу агачның җимешен төрлечә кулланалар икән: чи килеш, киптереп, пешереп, кыздырып.

2. Австралиядә генә очраучы агач?

Җавап: Шешә агачы.

Ә инде Бадьян агачы Индиядә үсә . Аны агач- урман дип тә әйтәләр. Чөнки бер агачтан яңа кәүсәләр төшә, тамыр җәя һәм бу агач киңәйгәннән киңәя бара. Индиядәге 3000 ел яшәгән Бадьян агачы бар һәм аның 3000 кәүсәсе бар,- ди.

4 нче слайд
Сәяхәтчеләр:

1.да Гама. 2.Веспучи. 3.Кук. 4.Амудсен. 5.Колумб.

Сораулар.

1. Бу сәяхәтчеләрнең кайсысы Американы ача?

Җавап : Колумб.

2. Ә кайсының исемен Көньяк һәм Төньяк Америка материклары йөртә.

Җавап : Америго Виспучи.

3. Индиягә су юлы белән иң беренче кем бара?

Җавап: Васко да Гама.

Васко да Тама турында тагын бер кызыклы факт, ул атаклы сәяхәтче генә түгел, атаклы пират та булган. Аның кешеләре очраган бер генә корабльне дә таламыйча җибәрмәгәннәр.

4. Кем иң беренче булып Антарктидагы Көньяк полюска барып җиткән.

Җавап: Руаль Амудсен.
5 нче слайд
Диңгезләр:
1. Саргасс
2. Азов
3. Кызыл
4. Филиппин
5. Сары
Сораулар.

1. Бу диңгезләрнең кайсысы дөньяда иң тирән диңгез?

Җавап: Филиппин диңгезе.

2. Кайсы диңгез иң сай?
Җавап: Азов.

3. Кайсы диңгез иң тозлы?

Җавап: Кызыл.

4. Кайсы диңгезнең ярлары юк?

Җавап: Саргасс.

Тамашачылар өчен сораулар
1. Ике “төсле” диңгез аталды. Тагын нинди “төсле”диңгезләр бар?
Җавап: Ак, Кара.
2. Пингвиннар күп төрле. Антарктида да гына очрый торган пингвин ничек атала? 
Җавап:Император пингвины.

3. Ф.Магеллан дөнья тирәли сәяхәт ясаганда юлда үлеп кала. Аның эшен кем ахырга җиткерә. 
Җавап: (Эль Кано)

4. Европалы һәм негр никахыннан туган бала кем була? 
Җавап : Мулат

5. “Пеппи-длинный чулок” киносында Пеппи болай җырлый:
“Это было прошлым летом,

В середине января”.

Ул хата җибәрәме?

Җавап: Юк. Көньяк ярымшарда январьда җәй.

6 нчы слайд
Чүлләр.

1. Намиб
2. Атакама
 3. Каракум
 4. Сахара
 5. Мохаву

Сораулар.
1. Бу чүлләрнең кайсысында дөньядагы иң биек ком дюналары бар?

Җавап: Намиб чүлендә. Монда ком дюналары 300 м.га кадәр җитә.
2. Дөньядагы иң зур чүл?

Җавап: Сахара.

3. Бу чүлләрнең кайсысында Үлем үзәне дип аталучы иңкүлек бар?

Җавап: Мохаве чүлендә.

4. Ай үзәне дигән урын кайсы чүлдә?

Җавап: Атакама чүлендә. Бу урыннарга әлеге исем ай өслегенә ошаганга күрә бирелгән.
7 нче слайд
Күлләр.
1. Чад

2.Титикака 
3. Үле
 4. Балхаш

5. Байкал

Сораулар.
1. Дөньяда иң биектә урнашкан тау күле.

Җавап: Титикака.

2. Кайсы күлдә батмыйча газет укып ятып була?

Җавап: Үле күлдә. Ул бик тозлы, шуңа күрә анда кеше батмый.

3. Кайсы күлнең ярты ягы тозлы, ярты ягы төче сулы?

Җавап: Балхаш.

4. Африкадагы күл үзенең чикләрен гел үзгәртеп торуы аркасында карта ясаучыларга авырлыклар тудыра. Аларның эше төгәллек сорый бит.

Җавап: Чад күле.
8 нче слайд
Иң кыйммәтле ташлар.

Сораулар.
Эранда иң кыйммәтле ташлар бирелгән. Сез аларны танырга тиеш.

1. Алмаз кайсы номер астында бирелгән?

2. Сапфир.

3. Изумруд.

4. Рубин.

5. Александрит.

Уен тәмамлангач очколар санала, җиңүче билгеләнә.
